
				এই পাতাটির মুদ্রণ সংশোধন করা প্রয়োজন। 
ዓዓ বৈকুণ্ঠের ou
পুকুরের জলে ফেলিয়া দিবে। গোকুল উদগ্রীব হইয়া অপেক্ষা করিয়াছিল, এম-এর মেডেলটা না-জানি কিরূপ দেখিতে • হইবে এবং এ বস্তু ঘরে আসিলে কোথায় কি ভাবে তাহাকে রক্ষা করিতে হইবে।
এ হেন এম-এ পাশের পড়া ছাড়িয়া দেওয়া হইল শুনিয়া গোকুলের বুকে তপ্ত শেল বিধিল । কিন্তু আজ সে প্ৰাণপণে আত্মসংবরণ করিয়া লইয়া কহিল, তা বেশ, কিন্তু মাকে নূতন বাসায় নিয়ে গিয়ে খাওয়াবে কি শুনি ?
সে দেখা যাবে। বলিয়া বিনোদ চলিয়া গেল। সে নিজেও মায়ের মত অল্পভাষী। যে সকল কথা সে এইমাত্ৰ শুনিয়া আসিয়াছিল, তাহার কিছুই দাদার কাছে প্ৰকাশ করিল না।
গোকুল বাড়ির ভিতরে পা দিতে না দিতেই, হাবুর মা সংবাদ দিল, মা একবার ডেকেছিলেন। গোকুল সোজা মায়ের ঘরে আসিয়া দেখিল, তিনি এমন সন্ধ্যার সময়েও নিজীবের মত শয্যায় পড়িয়া আছেন। ভবানী উঠিয়া বসিয়া বলিলেন, গোকুল, কাল সকালেই আমি এ বাড়ি থেকে যাচ্ছি।
সে এই মাত্র বিনোদের কাছে শুনিয়া মনে মনে জ্বলিয়া যাইতেছিল ; তৎক্ষণাৎ জবাব দিল, তোমার পায়ে তা আমরা কেউ দড়ি দিয়ে রাখি নি মা। যেখানে খুসি যাও, আমাদের তাতে কি ? গেলেই বঁাচি। বলিয়া গোকুল মুখ ভার করিয়া চলিয়া গেল ।
পরদিন সকাল-বেলায়। ভবানী যাত্রার উদ্যোগ করিতেছিলেন। হাবুর মা কাছে বসিয়া সাহায্য করিতেছিল।

